ХУУЛЬ ТОГТООМЖИЙГ ХЭРЭГЖҮҮЛЭХТЭЙ ХОЛБОГДОН ГАРАХ ЗАРДЛЫН ТООЦООНЫ ТАЛААР
	Монгол Улсад хөдөлмөр эрхлэх гадаад ажилтны тоо, хувь хэмжээ тогтоохгүй байх, ажлын байрны төлбөрөөс чөлөөлөх тухай анхдагч хуулийн төсөл, түүнтэй холбогдуулан боловсруулсан Ажиллах хүчний шилжилт хөдөлгөөний тухай хуульд нэмэлт, өөрчлөлт оруулах тухай, Зөрчлийн тухай хуульд өөрчлөлт оруулах тухай хуулийн төслөөр ажиллах хүчний хомсдолд орсон хувийн хэвшлийн ажил олгогч, бизнес эрхлэгчдийг дотоодын ажилтан байхгүй үед гадаад ажилтан авч ажиллуулахад тодорхой хугацаанд гадаад ажилтны тоо, хувь хэмжээ тогтоохгүй байх, тус хугацаанд ажлын байрны төлбөрөөс чөлөөлөхөөр, түүнчлэн цаашид ажлын байрны төлбөрийн хэт өндөр тогтоосныг бууруулах, мөн Ажиллах хүчний шилжилт хөдөлгөөний тухай хуульд одоо байгаа ажил олгогчийн гадаад ажилтан авч ажиллуулахад хөдөлмөрийн асуудал эрхэлсэн төрийн захиргааны байгууллагад мэдэгдэх, нутаг буцаах үүргийн талаарх зохицуулалтыг боловсронгуй болгосон. 

	Ингэснээр төр, хуулийн этгээд, иргэнд шинээр аливаа төрлийн зардал үүсэхгүй, харин бизнес эрхлэгчдэд үүсээд байгаа хэт өндөр ажлын байрны зардлыг хөнгөвчилж, ажил олгогчдыг ажиллах хүчний хомсдолоос гарахад хуулийн төсөл чиглэсэн болно. 

	Ийнхүү шинээр зардал үүсгэхгүй боловч хуулийн төслийн нийгэм, эдийн засагт үзүүлэх нөлөөлөл эерэг, авчрах үр өгөөж өндөр болохыг хуулийн төслийн хэрэгцээ, шаардлагыг урьдчилан тандан судалсан судалгааны тайлан, хуулийн төслийн үр нөлөөний судалгаанд тус тус тусгагдсан байгааг цохон тэмдэглэж байна. 

	Мөн  Хууль тогтоомжийн тухай хуулийн 18 дугаар зүйлийн 18.2 дахь хэсэгт “Энэ хуулийн 13 дугаар зүйлд заасны дагуу хууль тогтоомжийн хэрэгцээ, шаардлагыг урьдчилан тандан судлах болон энэ хуулийн 51 дүгээр зүйлд заасны дагуу хууль тогтоомжийн хэрэгжилтийн үр дагаварт үнэлгээ хийхэд энэ хуулийн 12.1.4-т заасан хууль тогтоомжийг хэрэгжүүлэхтэй холбогдон гарах зардлын тооцоог хийх аргачлалыг баримталж болно.” гэж заасны дагуу холбогдох судалгааг гүйцэтгэж, тус хуулийн төсөлтэй холбогдуулан хууль тогтоомжийг хэрэгжүүлэхтэй холбогдон гарах зардал үүсэхгүй талаар эдгээр судалгааны тайланд тусгасан тул тусдаа зардлын тооцоо хийх шаардлагагүй болно. 

